
La giuventetgna ei plidentada

[l Teater giuven grischun ha annunziau diversas activitads per la giuventetgna grischuna

M (anr/ac) Il Teater giuven grischun
entscheiva proximamein cun novs
cuors da teater a Cuera, Glion e Same-
dan. 1l teater plidenta giuvnas e giu-
vens cun affinitad alla tribuna ella ve-
gliadetgna da 14 entochen 25 onns. Il
Teater giuven grischun tgamunaus da
Roman Weishaupt e novissimamein ali-
mentaus cun ina incumbensa da presta-
ziun dil cantun Grischun ha annunziau
sias novas datas da teater. Il teater ha pre-
viu per ses cuors sper la capitala grischu-
na ulteriuras purschidas a Glion e Same-
dan. A Cuera haigl emprem cuors da fuf-
fergnadi gia carmalau divers giuvenils sin
tribuna. Il fuffergnadi dils 4 da setctember
anfla ina cuntinuaziun ils 11 da settem-
ber ed il cuors sco tal sut la bigetta da Fio-
na Schmid entscheiva ils 23 d’october. A
Glion fa Barbara Schneider gust a giuvnas
e giuvens ella vegliadetgna da 14 ento-
chen 25 onns da sepresentar sin tribuna.
Giuvnas e giuvens cun interess per teater
e giug pon separticipar ad emprovas da
fuffergnadi ils 24 da settember ed igl 1.
d’october mintgamai allas 17.45 en Ca-
sa-Cumin a Glion. Barbara Schneider
ch’ha gia elavurau divers tocs cun giuven-
tetgna ei promta d’entscheiver cun las
emprovas dil cuors a Glion ils 22 d’octo-
ber. Lorenzo Polin entscheiva ils 7 da no-
vember a Samedan cun igl emprem bloc
d’emprovas mintgamai allas 17.30 en ca-
sadascolaa Samedan. Il secund bloc suc-
ceda il schaner 2019 e Roman Weishaup
meina reschia en ina inscenaziun plani-
sada da presentar il zercladur 2019 el ho-
tel Waldhaus a Segl-Maria.

Dar la pusseivladad da sepresentar sin tribuna. Il Teater giuven grischun entscheiva proximamein cun emprovas da fuffergnadi a Glion,

Samedan e Cuera.

Luvratoris da teater
Per la primavera 2019 ha il Teater giu-
ven grischun annunziau jamnas da pro-
ject planisadas el decuors dallas vacan-
zas da primavera. Il cuors annunziaus a
Glion denter ils 29 d’avrel ed ils 3 da
matg 2019 vegn tgamunaus da Marina

Blumenthal. Medemamein a Lavin ha il
Teater giuven grischun annunziau jam-
nas da projet che plidentan la giuven-
tetgna dall’Engiadina Bassa. Termins:
ils 13 entochen ils 18 da matg cun cun-
tinuaziun ils 25, 26 e 30 da matg. Anni-
na Sedlacek introducescha la giuventet-

gna dall’Engiadina Bassa ella veta tea-
trala.

Annunzias: info@jungestheater.ch. lls cuors
da fuffergnadi vulan porscher investa el
teater e far gust da separticipar als cuors
che fineschan mintgamai cun pliras prese
ntaziuns.

Turnier da ballape per persunas
cun impediments vegn giuga a Laax

M (cc) Dals 7 fin ils 9 da settember
2018 ha lieu a Laax il turnier da balla-
pe da la Arge Alp per persunas cun
impediments. Radund 70 sportistas e
sportists da las regiuns Baviera, Son
Gagl, Tirol dal sid, Tirol e Grischun
giogan en sis squadras per la victo-
ria. Suenter 'onn 2011 a Domat sa
scuntran las sportistas ed ils sportists
per la segunda giada en il Grischun per
il turnier da ballape tradiziunal. Da
bell’aura ha la festa d’avertura lieu oz
venderdi, ils 7 da settember a las 17.00
sin il pra al Lai Grond a Laax. IIs gieus
da la runda d’eliminaziun han lieu son-
da, ils 8 da settember da las 10.00 a las
15.15.

Dumengjia, ils 9 da settember da las
09.30 a las 11.45 vegn giuga per la vic-
toria definitiva.

Grond success da las concurrenzas
da sport en ils pajais da las Alps
Las concurrenzas da sport annualas da la
Arge Alp én fitg popularas. Il project cu-
runa da success vegn mana da 'Ufhzi per
la scola populara ed il sport dal chantun
Grischun. Las concurrenzas han lieu de-
centralmain en ils pajais commembers da
la Arge Alp. Pervia dal grond success dal
project ¢ la conferenza da las scheffas e
dals schefs da las regenzas da la Arge Alp
sexprimidal’onn 2017 a favur d’ina cun-
tinuaziun da las concurrenzas fin 'onn
2022. lls gieus d’enviern cumpiglian
mintgamai ski alpin, hockey sin glatsch
e patinadi artistic. Durant il semester da
stad suondan ballape, in turnier da balla-
pe per persunas cun impediments, tir da
sport, atletica leva, cursa d’orientaziun

SCo er raiver sportiv.

La cuminanza da lavur

da las regiuns alpinas
La Arge Alp ha l'intent d’approfundar la
conscienza dad esser responsabel per il spazi
da viver alpin e da sviluppar vinavant questa
conscienza en moda persistenta per il bain
dalasabitantas e dals abitants. A la cuminan-
zadalavur, ch’¢ vegnida fundadal'onn 1972
en il Tirol, appartegnan diesch pajais federa-
tivs, regiuns e chantuns da quatter stadis.
Commembers én ils chantuns svizzers Gri-
schun, Son Gagl e Tessin, ils pajais federativs
austriacs Salzburg, Tirol e Vorarlberg, il pa-
jais federativ tudestg Baviera sco er las re-
giuns talianas Tirol dal sid, Trentino e Lum-
bardia. Presidiada vegn la Arge Alp mintga-
mai per in onn d’in da ses commembers. Ac-
tualmain ¢ quai il Tirol dal sid.

Ulteriuras infurmaziuns sut:
www.argealp-sport.org

Il turnier da ballape da la Arge Alp per persunas cun impediments vegn giuga a Laax.

MAD

Curs da rumantsch
per uffants da
Turitg ed Argovia

B (anr/vi) Quest’emna ha puspé cumen-
z4 il curs da rumantsch per uffants da Tu-
ritg ed Argovia. Annunzias eén anc adina
pussaivlas, di la presidenta da la Quarta
Lingua Petra Camathias. Prender part
pon uffants a partir da 'emprim onn da
scolina fin a la davosa classa superiura. Il
curs ha lieu la mesemna suentermezdi en
la scola Hirschengraben a Turitg. En las
duas lecziuns da las 14.30 fin a las 16.15
instrueschan pliras magistras primaras da
differents idioms. Ils uffants rumantschs
pon pratitgar e sviluppar ordaifer la fa-
miglia la lingua materna u paterna.

Dapli infurmaziuns ed il talun d’annunzia chat-
tan ins sut www.quartalingua.ch

Projects da votaziun dals
25 da november 2018

M (cc) La regenza ha prendi enconu-
schientscha dal fatg cl’ils suandants pro-
jects federals vegnan suttamess a la vota-
ziun dal pievel la dumengia, ils 25 da no-
vember 2018:
—iniziativa dal pievel dals 23 da mars 2016
«Per la dignitad dals animals da niz agri-
culs (iniziativa davart las vatgas cun cor-
na)»;
— iniziativa dal pievel dals 12 d’avust 2016
«Il dretg svizzer empé da derschaders esters
(iniziativa per l'autodeterminaziun)»; e
— midada dals 16 da mars 2018 da la le-
scha federala davart la part generala dal
dretg d’assicuranza sociala (LPGA) (basa
legala per survegliar persunas assicuradas).
Ladumengia, ils 25 danovember 2018
vegni ultra da quai vota davart ils suan-
dants projects chantunals:
— iniziativa chantunala dal pievel «Buna
scola grischuna — cundecisiun en dumon-
das impurtantas da la furmaziun»; ed
— iniziativa chantunala dal pievel «Buna
scola grischuna — cundecisiun tar ils plans
d’instrucziun.

Uestg Felix Gmiir ei il
niev president dalla
Conferenza episcopala

B (cp) Naven da Daniev 2019 vegn
msgr. Felix Gmiir, uestg da Basilea, a pre-
sidiar la Conferenza episcopala svizra.
Niev vicepresident ei igl uestg da S. Gagl,
msgr. Markus Biichel. Sco tierz com-
member dil presidi fa part: msgr. Alain de
Raemy, uestg auxiliar da Losanna, Ge-
nevra e Friburg. Ils davos treis onns ei
msgr. Charles Morerod, uestg da Losanna,
Genevra e Friburg, staus alla testa dalla
Conferenza episcopala.

Il president dalla Conferenza episco-
pala svizra ei il «primus inter pares» (igl
emprem denter ils medems). Siu pensum
ei da presidiar las sesidas dalla conferen-
za e representar quella anoviars. El ha
denton negina cumpetenza da decider. —
Dapresent ha la Conferenza episcopala
svizra 11 commembers: sis uestgs dioce-
sans, treis uestgs auxiliars ed ils avats da
Nossadunnaun e St.-Maurice.

Agir pli rigurus tier abus sexuals
La Conferenza episcopala svizra ha de-
cretau quels dis directivas pli rigurusas co
agir en cass dad abus sexuals. Da niev ein
ils superiurs ecclesiastics obligai dad era
purtar plogn per carschi allas autoritads
penalas tier suspect d’in delict ufficial.
Tier unfrendas minorennas dad abus se-
xuals era quei gia il cass. Tier carschi ve-
gneva denunziau tochen ussa mo sche las
unfrendas pertuccadas digl abus sexual
eran d’accord.

Igl ei mintgacass da render attentas las
unfrendas digl abus sexual chei setracti
d’ina mesira per impedir ulteriurs abus.
La giustia ei responsabla che la sfera pri-
vata dallas unfrendas seigi garantida.



